Laerskool Lorraine Primary School

ﬂ Adres / Address: Meuselaan / Meuse Avenue, Lorraine, Port Elizabeth
Tel: (041)367 - 1115 Faks / Fax: (041) 368 - 1812
E-pos / Email: info@lorraineschool.co.za

Geagte Ouers/Voogde

Dit is vir ons aangenaam om u by Laerskool Lorraine te verwelkom. Ons vertrou dat u en u kind ‘n
gelukkige en suksesvolle verbintenis met ons sal hé.

Ons hou ‘n Inligtingsaand op Donderdag, 16 November 2023, om 18:00. Alle ouers/voogde word versoek
om dit by te woon. U sal belangrike inligting oor u kind se graad 1-skooljaar ontvang. Ouers/voogde sal
ook die geleentheid kry om vrae te vra.

Ouers/voogde en kinders, wat nog nie die skool gesien het nie, is welkom om op Saterdag, 25 November
2023, tussen 08:30 — 10:00 deur die skool te kom loop.

U kind benodig die volgende items vir graad 1:

e ‘n Verpligte skryfbehoeftepak wat al die nodige skryfbehoeftes vir u kind se eerste skooljaar bevat.
Dit sal vanaf Maandag, 23 Oktober 2023, by Trink Stationers beskikbaar wees. Die pak sal R580,00
kos. Die kontakpersoon daar is Kirsty Daniels (041-365 7791). Alle items moet duidelik en
individueel gemerk en in ‘n 2-liter roomysbak verpak word. Skryfbehoeftes moet asseblief in die
oorspronklike verpakking gehou word. ltems wat nie dadelik gebruik gaan word nie, sal veilig in
die klas bewaar word totdat dit benodig word. Alle items moet op Dinsdag, 16 Januarie 2024,
saamgebring word skool toe.

¢ ‘n Kunsvoorskoot (reeds in graad R aangekoop) of ‘n ou langmouhemp om tydens kunsaktiwiteite bo-
oor skoolklere aan te trek.

Die volgende items kan by die skoolkantoor bestel of aangekoop word:

¢ ‘n Verpligte Lorraine-skooltas (R300). Merk asseblief die tas duidelik.
e ‘n Lorraine-sportsak (R270).

¢ ‘n Spesiale stoelsak (R120).

e Sakwapens vir die seuns se somershemde (R10 elk).

Gebruik asseblief die ingeslote bestelvorm vir die items wat tot Vrydag, 1 Desember 2023, by die
skoolkantoor bestel kan word. Bestellings kan eers verwerk word nadat die nodige betaling ontvang
is. Bewys van betaling moet asseblief die bestelling vergesel. Bestellings kan per e-pos na
info@lorraineschool.co.za gestuur word. U sal gekontak word om u bestelling by die kantoor te kom haal,
sodra dit gereed is.

Wees asseblief baie spesifiek met u verwysingsnommer. Dit moet wees: Req24 en u kind se naam en
van (bv. Req24JohanSmit).

Bankbesonderhede: ABSA
Takkode: 632005
Rekeningnommer: 1400 490 224

Die skool gaan binnekort van ‘n nuwe verskaffer gebruik maak en die skooluniforms by die skool begin
verkoop. Ons onderhandel tans om die uniforms teen ‘n meer redelike prys as ons huidige verskaffers te
verkoop. Let asseblief daarop dat die skooluniforms dieselfde sal bly, maar die sportuniform gaan
verander. Meer inligting hieroor sal later aan u deurgegee word.

Die skool het ‘n tweedehandse klerewinkel wat op Maandae en Woensdae tussen 07:20 — 08:00 oop is.
Hierdie klerewinkel sal ook op Saterdag, 25 November 2023, en op Dinsdag, 16 Januarie 2024, oop wees.

Let asseblief daarop dat die skoolbaadjies eers vanaf die tweede kwartaal verpligtend is. Ons moet dit net
weer benadruk dat alle klere-items (ook onderklere en skoene) en ander artikels (kosblikke, ens.) duidelik
gemerk moet wees (naam en van). U samewerking in hierdie verband sal opreg waardeer word.

Die volgende items word deur die leerkragte bestel om u taak vir u te vergemaklik en om eenvormigheid te
verseker:

» Woordeboekie (word vanaf Junie gebruik) - Dit bly u kind se eiendom en sal tot in graad 3 gebruik
word.

o  Skryfboeke - Ons bestel dit deur die skool.

e ‘n Voorbereidingsboek wat gedurende die eerste paar weke gebruik word om die vlak van u
kind se vaardighede en waarnemingsvermoéns te bepaal.

o Dit plastiekoortreksels om u kind se boeke mee oor te trek.

e 4 Plastiekkoeverte

¢ ‘n Naambalkie met u kind se naam op

Die koste vir al hierdie items is R250. Begroot asseblief betyds hiervoor. Hierdie gelde moet voor of op
Woensdag, 31 Januarie 2024, by die kantoor inbetaal word. Gebruik asseblief weer bogenoemde
bankbesonderhede.

Wees asseblief baie spesifiek met u verwysingsnommer. Dit moet wees: CF-24 en u kind se naam en
van (bv. CF-24JohanSmit). Bewys van betaling moet na finance@lorraineschool.co.za gestuur word.

Alle graad 1-leerlinge verdaag om 12:00 vir die eerste paar dae. Hulle sal egter vanaf Maandag,
29 Januarie 2024, om 13:00 verdaag. Op Vrydae verdaag alle leerlinge in die Grondslagfase om 12:30.

Ons nooi u vriendelik uit om u kind op Dinsdag, 16 Januarie 2024, om 08:00 skool toe te bring. Hulle kan
dan hulle nuwe onderwyseresse en klasmaats ontmoet en ook sien hoe hulle nuwe klaskamers lyk. Ons
versoek dat hulle in hulle skooluniforms (somersdrag) skool toe kom. Skoolbaadjies is nie verpligtend nie,
maar indien u reeds een gekoop het, mag u kind dit aantrek.

Ons het ‘n spesiale tradisie by Laerskool Lorraine. Wanneer die nuwe graad 1’s by die Lorraine-familie
aansluit en hulle skoolloopbaan begin, wil ons graag dat elke leerling die klok lui om die begin van hulle
Lorraine-reis te simboliseer. Die klok is langs die parkeerarea by die hoofingang geleé.

Die hoofhek sal om 07:15 open. Die kinders kan dan inkom en die klok lui. Ouers/voogde is welkom om
foto’s te neem. Alle ouers/voogde en kinders sal om 08:00 in die saal vergader.

Ouers/voogde sal dan in die saal bly terwyl die kinders na hulle klaskamers toe gaan. Ouers/voogde sal
deur die skoolhoof toegespreek word en kan dan weer hulle kinders om 08:45 in die saal se voorportaal
ontmoet.

U kind se eerste amptelike skooldag is Woensdag, 17 Januarie 2024. ‘n Inligtingsaand met die
klasonderwyseres word vir alle ouers/voogde op Maandag, 22 Januarie 2024, gehou.



Ons wens u alle voorspoed toe met die voorbereiding van u kind se graad 1-jaar. Kontak ons gerus indien
u enige verdere inligting benodig (041-367 1115).

Vriendelike groete

V. Pienaar Mev. M.M. MARTENS
GRAADHOOF WAARNEMENDE SKOOLHOOF
2023-09-29
BELANGRIKE DATUMS
Bestel skryfbehoeftepak by Trink Stationers
(R580) Vanaf Maandag, 23 Oktober 2023
Inligtingsaand Donderdag, 16 November 2023
Opedag (opsioneel) Saterdag, 25 November 2023
Laaste dag om items by skoolkantoor te
bestel Vrydag, 1 Desember 2023
Eerste dag vir Graad 1-leerlinge Dinsdag, 16 Januarie 2024
Eerste amptelike skooldag Woensdag, 17 Januarie 2024
Inligtingsvergadering met klasonderwysers Maandag, 22 Januarie 2024
Laaste dag om graadfooi te betaal (R250) Woensdag, 31 Januarie 2024




